
     №4 Иманберди уулу Иса атындагы жалпы билим берүүчү орто мектебинин 

                                                   уюштуруу иш-чаралары: 

 

    2022-2023-окуу жылында бардык жалпы билим берүү уюмдарында түрлөрүнө жана 

менчиктик формасына карабастан беш күндүк окуу жумалыгы киргизилет. Бардык 

түрдөгү жана менчиктик формасындагы жалпы билим берүү уюмдарында 2022-2023-окуу 

жылы сабактар 1-сентябрында башталып, 25-майда аяктайт. окуу жылынын узактыгы 

каникул убакытын эсепке албаганда:  

   1-класста – 33 жуманы, 2-8, 10-класстарда – 34 жуманы жана 9, 11-класстарда 

мамлекеттик сынактарды тапшыруу убакыты менен 36 жума чейин түзөт. Каникулдар 

убакыты 30 календардык күндү түзөт.  

    Каникулдардын графиги:  

- күзгү– 7 календардык күн: 2022-жылдын 31-октябрынан башталып, 6-ноябрга чейин, 

сабактар 2022-жылдын 9-ноябрынан башталат; 

 - кышкы – 12 календардык күн: 2022-жылдын 30-декабрынан башталып, 2023-жылдын 

10-январына чейин, сабактар 2023-жылдын 11-январынан башталат;  

-жазгы – 10 календардык күн: 2023-жылдын 20-29-марты, сабактар 2023-жылдын 30- 

мартынан башталат. 

    Биринчи класстардын окуучулары үчүн каникул күндөрү III чейректе кошумча бир 

жумага узартылат. Сабактын узактыгы 1-класста – 40 минутаны, 2-11-класстарда – 45 

минутаны түзөт. Кыргыз Республикасынын мектептик жалпы билим берүүнүн 

мамлекеттик билим берүү стандартынын 58, 59-пункттарына ылайык 1-2-класстарда 

окуучулардын ийгилигин баалоо белги койбостон сапаттык жана сыпаттоо ыкмалары 

колдонулат. Баалоо белги коюу 3-класстан баштап киргизилет.  

     Кыргыз Республикасынын Өкмөтүнүн2016-жылдын 11-апрелиндеги «Коомдук 

саламаттык сактоо жаатындагы актыларды бекитүү жөнүндөгү» №201 токтому менен 

бекитилген санитардык-эпидемиологиялык эрежелерге жана ченемдерге (11- бөлүк) 

ылайык окуу-тарбиялоо процессин уюштурууда төмөнкүлөрдү аткаруу зарыл: 

 - сабактар 8:00 сааттан эрте башталбайт; 

 - эки сменада иштеген жалпы билим берүүчү мектептерде 1, 5, 9, 11-класстарда жана 

компенсацияланып окуткан класстарда окутуу биринчи сменада уюштурулушу керек;  

- бардык предметтер боюнча үй тапшырмалардын көлөмү аны аткарууга кеткен убакыттан 

ашпагандай болушу керек (астрономиялык сааттарда): 2-3-класстарда – 1,5 саат, 4-5-

класстарда – 2 саат, 6-8-класстарда – 2,5 саат, 9-11-класстарда – 3,5 саатка чейин. - жалпы 

билим берүү уюмдарында сабактардын жүгүртмөсү Кыргыз Республикасынын Өкмөтүнүн 

“Жалпы билим берүү уюмдарында окутуунун шарттарына жана уюштуруусуна карата 

санитардык-эпидемиологиялык талаптары жөнүндөгү” 2016-жылдын 11-апрелиндеги 

№201 токтомунун №6 тиркемесиндеги 164, 165, 166, 167, 168, 169-пункттарына ылайык 

түзүлөт. 

 

 

 



 

 

 



 



 


